
Qangarsuaaniilli nunatsinni oqaluttuatoqaaterput.
Anngannguujuk paami qajaasaartunnguulluni pinnguartarpoq. 

Ullulli ilaanni pinnguartilluni tammarpoq. Inuit nunap timaamiorsuit 
tigusimavaat. Ataataata angakkullu annaakkiartorpaat.

Anngannguujuk kalaallit oqaluttuatoqaatitsinnit titartagalersukkatut 
meeqqanut oqaluttuareqqinneqartut  ilagivaat. Saqqummersitat allat 

tassaapput: Kaassassuk, Sassuma Arnaanut pulaarneq kiisalu 
Arfeq nattoralillu niviarsiarannguillu marluk.

Qangarsuarooq nunatsinni nukappiaraqarpoq Anngannguujummik atilimmik. 
Allanik nunaqqateqannginnamik anaananilu ataatanilu pingasuinnaallutik 
inuupput. Ataataa piniartuuvoq qajaqar luni, qaannamik puisinniartarluni. 
Anaanaalu illumiittarpoq uimi pisai suliarisarlugit, ernertik Anngannguujuk 
kisiat aapparalugu.

Anngannguujuk pinnguaqatissaqannginnami kisimi pinnguarusaartarpoq. 
Anaanami kammiutaa paatigalugu qajaasaartarpoq, asumigooq ataatani 
 ilaarlugu. Ilaanni illup iluani, ilaannilu silageriaraangat silami pinnguartarluni.




